
Hitzaurrea

Oraingoan ere uzta oparoa utzi du eskola-umeen literatur lehiaketak. Eskuen
artean dugu aurtengo aukeraketa, baina aintzat hartu behar dira argitaratu gabe
gelditu diren horiek ere. Azken batean, uzta ugaria denean, maiz gelditzen dira
saskitik kanpo bertan egotea mereziko luketen fruituak. Hortaz, ezer baino lehen,
nire miresmena azaldu nahi diet parte hartu duten sortzaile guztiei, urtero bezala
ipuin-sorta mardula osatu dutenez gero.

Bizimodua abailan ari zaigu aldatzen, eta hori bereziki nabarmendu da azken
garaian. Baliabide teknologikoek horretan izan dute zeresana, bereziki sare
sozialek, gehienbat azken lau urteotan. Izan ere, horiek erruz baldintzatzen dute
bai gure eguneroko bizimodua, bai gaztetxock izan ditzaketen gerorako asmoak.
Guk ez genuen usaindu ere egiten interneten norbere ogibidea topa zitekeenik;
halaber, erabat pentsaezina zitzaigun gure izaera sare digitalen laguntzaz boro-
biltzeko aukera. Gaur-gaurkoz, ostera, biak ala biak normal-normal hartzen dira.
Horrek, noski, eragin zuzena du eskola-umeen kezketan. Hala, argitalpen honek
urtetik urtera erakusten du bilakaera horren arrastoa, nola gaien ikuspuntutik, hala
idazkerarenetik ere.

Aldatu (eta aldatuko) dira garaiak, aldatuko halaber bizitzako auzi eta
gorabeherak. Sareek jarraituko dute gora, baina noizbait gailentasuna galduko dute,
eta bizitzak bestelako noranzkoa hartuko du. Edo agian ez. Nola jakin...?
Nolanahi den, gauza bat dago garbi: gaztetxoek orain arte bezala jarraituko dute
euren jakin-nahiaren, kezken eta desiren berri ematen, irakurleon irudimen-piz-
garri. Eta jarrai dezatela luzaz!

Aritz Pardina Herrero






Itsasoa

Egunero zaborra
botatzen didate

cta

zikin-zikina geratzen
ari naiz.

Batzuetan urdina naiz,
bestetan berdea,

baina azken aldian
marroia, beltza. ..
Batzuetan hotza,
besteetan beroa

eta azkenaldian

nire termometroa erabat

puskatuta dabil.

Neguan gaude,
inork ez du
nirekin egon nahi,
eta

triste jartzen naiz.

Udara iritsiko da;

zuekin jolastea gustuko dut,
baina ezingo duzue

nirekin egon,

jolastu, busti,

sentitu, maitatu...

Izei Lizaso Lopetegi






Nire aitona

Ez dakit zuk ni ezagutuko
nauzun orain ikusita,
baina nik zu bai.

Txikitako jolasak, ipuinak,
zure irribarrea,

zure bizar bihurri hori...
gaur izango balitz bezala
gogoan ditut.

Badakit olerki hau,

eskura emanda ere,

ezingo duzula irakurri

eta oraindik gutxiago ulertu.

Baina jakin-jakin,

badakit zerbait

sentitzen duzula,

zure bihotzean

badagoela niretzat lekua,

eta horregatik nire hitz hauek
belarrira xamurki

esango dizkizudala,

zure bihotzera heldu arte.

Nirekin beti zaude
eta egongo zara betiko.

Maite zaitut, aitona!

Haize Zaldua Pefia



Malen Etxabe Elustondo

Aitona eta amona hondartzan

Udako egun eguzkitsu batean, egunero bezala, aitona Satur eta amona Mari
Karmen hondartzara joan ziren. Aitona Satur oso alaia zen eta asko gustatzen
zitzaion hondartzara joatea. Ile beltza zuen eta begi marroiak. Ez zuenez ondo
ikusten, betaurrekoak erabiltzen zituen. Amona Mari Karmen lotsatia zen eta
bihotz oneko pertsona. Ile zuria zuen eta begi marroiak. Aitona Satur bezala,
betaurrekoak erabiltzen zituen. Biak oso alaiak ziren.

Egun batean, aitonak amonari galdetu zion ea hondartzara joan nahi zuen. Baina
amona, kezkatuta, galdetu zion ea ez zen aurreko egunekoa gertatuko. Eta orain
kontatuko dizuet zer gertatu zitzaien.

Arratsaldero bezala, hondartzara joan ziren. Hondartzara iritsi zirenean, amona
Mari Karmenek esan zion aitona Saturri uretara joango zela. Baina aitona Satur ez
zegoen 0so lasai. Amona uretara joan zen eta, handik pixka batera, bikinia joan
zitzaion. Amonak uretatik atera nahi zuen, baina lotsa ematen zion. Orduan
aitonari garrasika hasi zen. Aitonak ez zion entzuten, baina sorosleak bai eta
amonarengana gerturatu zen. Orduan, aitonak soroslea ikusi zuen eta zer gertatzen
zen ikustera joan zen. Aitona konturatu zenean soroslearekin zegoena amona zela,
korrika sartu zen uretara. Amonarengana joan eta sorosleari eskerrak eman
zizkion. Lehorrera iritsitakoan, amonak jendea berari begira ikusi zuen, baina
aitona jator portatu zen eta aurrean jarri zen. Amonak eskerrak eman zizkion.
Gero, aitonak kotxea gerturatu zuen eta etxera joan ziren.

Handik aurrera, amona kontuz ibili zen hondartzan. Eta aitonak zaindu egiten
zuen.

Etxera iritsitakoan, elkarrekin bazkaldu zuten familian, eta amonak dena kon-
tatu zien eta oso ondo pasa zuten guztiek abentura hori entzutean; eta horrela izan
zen amona Mar1 Karmen eta aitona Saturren istorioa.

Amets Arrozpide Blanco

Erikaren margoak

Bazen behin neskatxa bat Erika izenckoa. 8 urte zituen, oso alaia zen eta asko
gustatzen zitzaion marraztea. Horregatik, leku guztietan marrazten zuen: aitaren
egunkarian, anaiaren ikastolako liburuan eta, beste batzuetan, baita ikastolako
paretan ere! Baina, jakina, ezkutuan egiten zuen.

Bat-batean, Erika ikastolako paretan marrazten ari zela, marrazki barrura erori
zen. Oso beldurtuta zegoen: ez zekien zer gertatzen ari zen! Halako batean, tap-
tap-tap, soinu arraroak entzun zituen, baina ez zekien nondik zetozen eta zer ziren!
Ai, ama! Garbitzailea zen, eta marrazkia ezabatu nahi zuen!

Erika oso beldurtuta zegoen: garbitzailea hurbiltzen ari zen bere trapu eta
xaboiarekin... Ez zuen nahi marrazkia ezabatzerik!

Garbitzailea gero eta hurbilago zegoen; bazetorren tap-tap-tap... Eta, halako
batean, garbitzaileari mugikorrak jo zion.

Lasaitu ederra hartu zuen Erikak garbitzaileak mugikorra hartu zuenean.
Denbora asko zuen Erikak marrazki hartatik ateratzeko eta pentsatzen hasi zen
nola demontre atera behar zuen handik. Erika pentsatzen ari zen bitartean, garbi-
tzaileak hitz egiten bukatu zuen! Garbitzailea gero eta gertuago zuen Erikak!

Bat-batean, zulo handi bat agertu zen marrazki barruan, eta Erikak zulora salto
egin zuen eta ohe batean agertu zen. Erikak begiak ireki zituen eta dena amets bat
izan zela konturatu zen!

Hurrengo egunean, Erika ikastolara joan zen eta, badaezpada, ametsetan egin-
dako marrazkia ikastolako paretan jarraitzen zuen edo ez begiratzera joan zen.
Gerturatu zenean, konturatu zen marrazkia ez zegoela han. Orduan, dena amets
bat izan al da? Bai!

Anuska San Sebastian Vitoria

13



Nahiane Lasarte Segurola

Olatua

Olatuak itsasoari

opari bat eskaini,

olatuak esan zion:

espero gustatuko,

itsasoak oparia ireki

eta... olatuak zaplazteko bat opari!
Itsasoak, izorraturik,

jo dio lurrari.

Lur Aranzabal Padrones

Zer egin behar dut?

Atea itxi, leihoa ireki,
maitasunaz mindu

edo lagunak aurkitu.

Atea ireki, lethoa itxi,
maitasuna aurkitu

edo lagunak mindu.

Zer egin behar dut?

Zer egin behar dut?
galdetu zuen ilargiak kezkatuta.
Bat edo beste egiten badut,
beti norbait minduko dut.

Naia Unanue Fernandez

Orio iraganean eta etorkizunean

Behin, Orion jolasten ari nintzen eta, bat-batean, zulo batean erori nintzen.
Zulo hartan Orion nengoen, baina ez zen 2024. urtea, 1924. urtea zen; hau da,
Orio ehun urte lehenago. Oso desberdina zen: etxeak txikiak ziren, dendarik ez
zegoen, dena mahai gainean jartzen zuten saltzeko... Gaua iristen ari zen, euria-
rekin batera. Nik etxetxo zahar batean hartu nuen babes. Hurrengo egunean
esnatu eta irtenbide bat bilatzen hasi nintzen handik ateratzeko.

Ordu batzuk pasa zirenez, gosetuta nengoen. Azoka batean, janari pixka baten
truke, ingurua garbitu nuen. Lanaren ordainetan, platanoak eta mandarinak eman
zizkidaten. Platano bat jan eta esploratzera joan nintzen. Handik pixka batera, erori
eta mareatu egin nintzen eta, esnatzean, etxetxo batean nengoen. Etxean ez zegoen
inor, den-dena iluna zegoen. Handik hamar minutura, norbait etorri zen. Ni,
ikaratuta, etxetik ihes egiten saiatu nintzen, baina, hain ilun zegoenez, ez zen
ezertxo ere ikusten eta ez nekien zer egin. Bat-batean, pertsona bat niregana etorri
zen; kandela bat eman zidan eta alde egin zuen. Nik, orduan, bi harriekin sua egin
nuen eta kandela piztu nuen. Kandelaren argiari esker etxe hartatik ateratzea lortu
nuenean, korrika joan nintzen beste toki batera.

Nekatuta nengoen eta, inguru hartan, hutsik zegoen etxe bat topatu nuen eta
han sartu nintzen lo pixkatxo bat egitera. Handik zortzi ordutara esnatu nintzen,
gosetuta bainengoen. Mandarina bat jan eta lotan segitu nuen. Goizean, mendira
joan nintzen paseatzera. Mendian animalia asko zeuden. Menditik bueltatzean,
15:30 ziren eta ez zitzaidan janaririk geratzen, dena jan bainuen. Kasualitatez, harri
baten ondoan 500 pezeta aurkitu nituen eta, orduan, bost egunetarako fruta erosi
nuen.

Ibiltzen segitu nuen eta, han aurrean, eskola bat ikusi nuen eta sartu egin
nintzen. Oso polita zen, marrazkiz beteta zegoen eta, haiek ikusten ari nintzela,
lurrera erori nintzen.

Esnatu nintzenean, ez nengoen 1924. urtean 2124an baizik. Den-dena oso des-
berdina zen: etxeak kristalezkoak ziren, kotxeak hegalariak... Orduan, ez nuen
etxe hutsik aurkitu geratzeko. Zer egin pentsatzen ari nintzela, zulo beltz bat ikusi
nuen lurrean eta sartu egin nintzen. Handik beste toki batera joan nintzen.
Hondartza batera eraman ninduen bideak eta egun osoa hondartzan pasa nuen
egurrezko etxetxo bat egiten. Gaua nik egindako etxean pasatu nuen.

Hurrengo goizean euro bat aurkitu nuen, baina ez zen nahiko zerbait erosteko.
Sagar batek 2 euro balio zuen; gauzak garestiegiak ziren. Gauza bakarra eros neza-
keen: ogia. Euro batean zegoen, baina oso txikia zen: 20 cm neurtzen zituen gutxi
gorabehera. Horrekin auskalo zenbat iraun beharko nuen!

Handik sei egunera han segitzen nuen, gosetuta, aspertuta eta jakin gabe nola

Ane Elola Carton

atera. Inguru hura ikusten ari nintzela, 1bai batera iritsi nintzen. Denbora neraman
bainatu gabe eta kirats pixka bat botatzen nuen. Ibaira sartu, bainatu eta arropa
lehorra jantzi nuenean, mendira abiatu nintzen.

Gaua iristen hasi zen eta nik nire familia botatzen nuen faltan. Baziren bi hila-
bete ez nituela ikusi eta gauero haiekin amesten nuen.

Egun hartan, indartsu eta oso alai nengoen. Menditik herrira joandakoan, nire
etxea zegoen tokira joan nintzen. Baina nire etxearen tokian parking moderno bat
zegoen. Ordura arte ez nintzen konturatu Oriok ja ez zuela Orio izena, Uhane
baizik. Gainera, ja ez zen euskaraz hitz egiten, denek gaztelaniaz hitz egiten zuten.

Orio Espainiako herri bat zen.
Animoak jaitsi zitzaizkidan eta oso triste jarri nintzen.

Nik ikasitako dena alferrik izan zen: etorkizunean banekien Orion gaztelaniaz
hitz egingo zela. Baina ideia bikaina eduki nuen: iraganean ecuskara zabaltzen
baldin banuen, etorkizuna aldatu egingo nuen.

Gau hartan nire indar guztiarekin amestu nuen etxera joan nahi nuela eta...

A1, a1, a1l Hurrengo goizean, nire etxean nengoen, eta eskumuturrean erloju
magiko bat nuen: nahi nuenean, nahi nuen urtera joatea neukan. Hurrengo
goizean, ikastolara joan eta etorkizuneko dena esplikatu nien, baina inork ez zidan
sinetsi. Egia zela frogatzeko, nire erloju magikoarekin etorkizunera eraman nituen
eta orduan sinetsi zuten.

Handik aurrera, irakasleek erabaki zuten urtero-urtero euskarazko proiektu bat
egingo zutela. Sei urte beranduago, etorkizunera joan nintzen eta erabat aldatuta
zegoen. Orain lasai nengoen, dena konponduta zegoela ikusi nuenean.

Betirako nire familiarekin geratu nintzen.

Jare Antero Grifa

Laida eta liburu magikoa

Behin bazen Laida izeneko neska bat. 10 urte zeuzkan eta Zarautzen bizi zen
aitonarekin eta amonarekin etxe zahar batean. Asko gustatzen zitzaion irakurtzea.
Egun batean, amonari galdetu zion ea non zeuden haren txikitako liburuak eta
amonak esan zion ganbaran begiratzeko, txikitako gauzak jasota zeuzkan kaxa
handi batean.

Laida gora igo zenean, segituan ikusi zuen kaxa handia eta, bilatzen hasi zenean,
liburu arraro bat bakarrik zegoen. Laidak begiratu zuen eta, pixka bat irakurtzen
hasi zenean, orriak zuri zeudela konturatu zen eta orduan pentsatu zuen koaderno
bat zela.

Ganbaratik jaitsi zenean, amonari erakutsi zion eta galdetu zion ea bazeukan
beretzat hartzea koadernoa, baina amona isilik geratu zen. Laidak galdetu eta
galdetu egiten zion, baina amonak ez zion erantzuten.

Laida logelara joan zen bere buruari galdetuz ea zergatik ez zion amonak
erantzuten. Liburuan argi bat agertu zen orduan eta, ireki zuenean, idatzi bat atera
zitzaion bat-batean eta hauxe jartzen zuen:

Kaixo, Laida! Hau ez da koaderno bat, hau 1478ko liburu magiko bat da. Oso istorio
luzea da eta hori geroago jakingo duzu, baina orain hau bakarrik eskatzen dizut: ondo
zaindu liburu hau, bestela gauza txarrak eta arraroak pasa daitezke.

Agur
Liburu magikoa

Laida harrituta geratu zen hura irakurri zuenean eta liburua ohe azpian ezkutatu
eta bazkaltzera joan zen. Handik aurrera, egun osoan ez zuen hitz bat bera ere esan;
beno, bat agian bai baina...

Laida lotara joan zen eta amets arraro bat egin zuen: beste mundu batean zegoen
eta bazirudien dena magiaz beteta zegoela.

Hurrengo goizean, esnatu zenean, amestutako mundu hartan agertu zen!
Gaztelu moduko batean zegoen eta, bat-batean, ahotsak entzuten hasi zen eta
gaztelu hartako erregina agertu zen. Esan zion Mirabeia izena zuela eta, ez bazion
liburua ematen, inguruko pertsonak bezala geratuko zela. Laidak ingurura begi-
ratu zuen eta pertsona asko ikusi zituen kaiola moduko batzuetan, bakar-bakarrik.
Ez zeukaten ezer eta egunean behin bakarrik jaten zuten. Erreginak kontatu zion
berak bezala, pertsona haiek ere, liburu magikoa zeukatela eta Laidak egindako
amets bera egin zutela. Esan zion, baita ere, Laidaren amona ere han egon zela
baina ihes egitea lortu zuela.

Alen Redondo Britt




Erreginak esan zion:

—Banoa, nahikoa kontatu dizut. Gela batean egongo zara. 5 ordu dituzu
pentsatzeko liburua emango didazun ala ez. Ematen badidazu, ez zara mundu
honetan egongo, eta ez badidazu ematen, mundu honetan egongo zara betiko.
Bua, ja, ja, ja,! —eta atea itx1 zuen.

Laidak bazekien ezin izango ziola liburua eman eta, segituan, atea ireki zuen eta
hauxe esan zion, serio-serio jarrita:

—Ez dut utziko zure eskuak nire liburua ukitzen. Ezta pentsatu ere!

Laidak bazekien ezin ziola utzi Mirabeiari liburua hartzen, baina modu bat
aurkitu behar zuen handik ateratzeko.

Laida pentsatzen ari zela, estolda bat ikusi zuen, baina horrek ez zion balio
txikiegia zelako. Leiho bat ere bazegoen eta Laidak bazekien hura zela ateratzeko
modu bakarra. Laida gauean aterako zen, Mirabeia lo zegoenean.

Gaua iritsi zen. Itxaron momentu bat! Laidak ez zuen nahi handik bakarrik
atera; han zeuden pertsona guztiak atera nahi zituen.

Mirabeia lo zegoela, isil-isilik, kaioletako giltzak hartu zituen eta, ondoren,
Mirabeia giltzapetu egin zuen.

Gero, kaioletan zeuden guztiak atera zituen eta leihotik atera ziren banan-banan.

Gaztelutik atera ziren, baina orain mundu hartatik atera behar zuten. Kaioletan
egon zen pertsona batek esan zuen handik hamar minutura zulo beltz bat zuen
kobazulo bat zegoela eta hura zela mundu hartatik ateratzeko modu bakarra. Zulo
beltz hartan sartu behar zuten.

Iritsi zirenean, denek salto egin zuten. Laida ez zegoen oso seguru, baina bat, bi
eta hiru zenbatu eta salto egin zuen eta...

Bat-batean, etxean zegoen!

la negarrez hasi zen, pozaren pozez, eta, korrika, familiari besarkada bat ematera
joan zen.

Alixe Iturrioz Muriana

L3

Karen Aranzasti Iturbe

Egun tristeak

Egun tristeak badira

bizi guztian barrena,
norbait hiltzen zaizunean
zerrenda horretan lehena.
Partida bat irabazi,
berarentzat garaipena,

hil egin zen bera eta
horrek eman zizun pena.
Hori izan zen betiko
nire egunik txarrena,
nire bizitza guztiko
malko ta negar gehiena,
baina Urko bihotzean

ta bere oroitzapena.

Orain dela lau bat urte,
aitona hil egin zenean,
pena asko hartu nuen
nire bihotz barrenean.
Malko askotxo lurrera
berarekin oroitzean,
gauean ohera eta
aitona hor, ametsean.
Goizean jaikitzen nintzen
ohean negar batean

eta ama jarri behar,

bai, nire aldamenean,
Aitona joan egin zinen,
baina zaude bihotzean.

Marvria Ikutza Arriola

Jendea hil egiten da,
noizbait gertatu beharra,
nire aitona hil egin zen,
nahiz ez egon oso zaharra,
baina heriotza dugu
bizkorra bezain azkarra.
Jendea hil egiten da

non nahi eta barra-barra,
nahiz eta norbait hiltzea
guretzat den oso txarra,
bizi bat baino ez dago,
bat edo eta bakarra,
baina hori iraun behar

ta bihotzean indarra.

Doinua: ETArvren su etenetik

Efiaut Amenabar Solabarrieta

Noiz?

Noiz jaio nintzen?
Noiz hasi ibiltzen?
Noiz jolasten?
Noiz zenbatzen?
Baina...

Noiz hasiko naiz
orainaz gozatzen?

Bada garaia ateak ireki

eta bide berriei ongietorria emateko.
Akatsez betea dagoen bide berri
baterako.

Bide berria irribarrez betea
dagoelako.

Goazen bada,

prestatu abentura

berri baterako.

Maddi Iribar Fernandez

Maialen Rivas Tamayo

Euskararen bila

Kaixo! N1 Lur naiz. 12 urte ditut eta Oriokoa naiz. Nire aiton-amonekin bizi
naiz. Gurasock Italiako enpresa batean lan egiten dutenez, Italian bizi dira.
Batzuetan faltan botatzen ditut, baina, txikitatik horrela bizi zarenean, ohitu egiten
zara.

Goiz batean, beti bezala, eskolara joan nintzen. Klasea hasi zenean, irakaslea hasi
zen azaltzen ze egoera latzean zegoen gure hizkuntza, euskara. Inork ez zion kasu
handirik egin. Irakaslea, ikasleak motibatuta ez zeudela ikusita, xehetasun gehiago
ematen hasi zen: 1990. urtean %86ak egiten zuela euskaraz azaldu zigun, eta
2021ean berriz, %56ak baino ez. Hori entzutean, denok harri eta zur geratu ginen:
bagenekien euskara galtzen ari zela, baina inork ez zuen uste kaltea hainbesterako
zenik.

Etxera iritsi nintzenean, nire burua jira-biraka hasi zen. Ezin nintzen ezer egin
gabe geratu. Eta nire seme-alabak jaiotzen direnerako euskara desagertzen bada?
Edo lehenago? Zerbait egin beharra zegoen.

Orduan, egoera tamalgarri horren berri beste herrien artean zabaltzeko hitzaldi
bat prestatzea bururatu zitzaidan. Ze diskurtso mota prestatu beharko nuke?

Denbora asko eman nuen nire gelan sartuta ezer bururatu gabe. Azkenean,
amore ematea 1izango zela onena pentsatzen ari nintzenean...

—Afaltzeral —egin zuen oithu amonak.

Nik korrika jaitsi nituen etxeko eskailerak eta eseri egin nintzen amonak
prestatutako afari goxoa dastatzeko irrikaz. Baina ezer esateko astirik izan gabe
galdetu zidan aitonak:

—Zertan ar1 zinen, Lur?

—Azkeneko urte hauetan euskara asko galtzen ari zaigunez, bai gure herritarren
artean eta baita beste herrietan ere, arazoa azaltzeko hitzaldia prestatu nahian,
altona —erantzun nion.

—Oso ondo, Lur, baina jan purea hoztu baino lehen —agindu zidan amonak.

Nik purea azkar-azkar jan nuen eta berriro ziztu bizian igo nituen eskailerak
nire lanari ekiteko asmoz. Baina ez zitzaidan ideiarik bururatzen eta larritzen ari
nintzen. Etsita nengoen eta amonari laguntza eskatzea erabaki nuen.

Nire amona adinekoa zenez, eta esperientzia eta informazio asko zuenez, izuga-
rr1 lagundu zidan. Bion artean hitzaldia bukatzea lortu genuen. Pozik oheratu
nintzen eguna berriz argitzeko irrikaz.

29



Iker San Sebastian Vitoria

30



Hurrengo egunean eskolara joan nintzen, beti bezala, eta lagun guztiei azaldu
nien nire plan berria, baina inork ez zidan serio hartu: esaten zidaten txikiegia
nintzela horretarako. Nik ez nien jaramonik egin.

Etxera iritsi orduko, gelan sartu nintzen, ordenagailua piztu eta nora joan nin-
tekeen begiratzen hasi nintzen. Leku pila bat agertu zitzaizkidan, baina bakarra
aukeratu behar izan nuen eta, azkenean, lehenik Donostiara joatea erabaki nuen.
Autobusen ordutegia aztertzen hasi nintzen: asteburukoa, astebarrukoa, noiz, nora,
geltokiak eta abar. Nire eltzeitsutik dirua atera nuen eta autobuserako gorde nuen.

Iritsi zen larunbata, Donostiara joateko eguna. Nire etxe azpiko autobus-gel-
tokira jaitsi nintzen eta segituan iritsi zen autobusa. Bi aldiz pentsatu gabe sartu
nintzen, Donostiarako bidea hartzeko.

Hiriburura iritsi nintzenean, dena oso handia iruditu zitzaidan, Konstituzio
plazara gerturatu nintzen eta ikusi nuen, kasualitatez, oholtza bat jarrita zegoela
erdi-erdian. Lotsatuta nengoen, baina igo egin nintzen eta prestatutako hitzaldia
irakurtzen hasi nintzen. Inork ez zidan entzuten, ezta begiratzen ere, eta, horre-
gatik, ozenago irakurtzen hasi nintzen. Orduan, pixkanaka-pixkanaka, jendea
oholtzaren inguruan biltzen hasi zen eta begira-begira geratu zitzaizkidan. Ni oso
urduri jarri nintzen, baina bukatu arte jarraitu nuen. Amaitutakoan, txalo zaparra-
da bat entzun zen plaza osoan; bazirudien nire hitzaldiak eragina izan zuecla
entzuleen artean.

Poz-pozik joan nintzen etxera eta, iritsi orduko, aitona eta amona etorri zitzaiz-
kidan, besarkada bat ematera. Nik ez nuen ongietorri bero horren arrazoia ulertzen
eta aitonak azaldu zidan: jende guztien aurrean hitzaldia ematen ari nintzela,
telebistan ikusi ninduten.

—Zer diozu, aitona? Telebistaz zabaldu da nire hitzaldia? Orduan, euskararen
egoera latza herri guztietan zabaldu da? Nire helburua bete da! A, ze zortea nirea!

Poz-pozik oheratu nintzen nire lagunei dena kontatzeko irrikaz.

Eguna berriz argitu zen. Segituan jantzi eta gosaltzera jaitsi nintzen. Aitona
gosaria prestatzen ari zen.

Egun on, Lur! Zer moduz egin duzu lo? —galdetu zidan.

—QOso ondo, aitona! —erantzun nion irribarrez.

—Oso pozik ikusten zaitut, bail —esan zidan, bera ere alai.

—DBai, aitona! Lagunei dena kontatzeko irrikaz nago —jarraitu nuen nik.

Gosaria azkar-azkar bukatu nuen eta eskolarako bidea hartu nuen. Iristean,
lagun guztiak nire zain zeuden.

—Lur, telebistan agertu zinen atzo! —esan zidan batek.

—Lur, a ze hitzaldi hunkigarrial Oso ondo egin duzu! Ez genuen uste lortuko
zenuenik —beste batek.

Poz-pozik egin nien irribarre eta klasera sartu nintzen. Klasean, irakaslea zain
neukan eta goxoa zuen aurpegiera

—Lan bikaina egin duzu, Lur! —esan zidan oso harro.

Jolastordua iritsi zenean, konturatu nintzen mundu guztia euskaraz hitz egiten
ari zela, baita normalean gaztelaniaz egiten zutenak ere.

Eguna inoiz baino hobeto joan zen. Zoriontsu nintzen. Nire erronka lortu
nuen!

Euskara
dakitenek erabiliz eta ez dakitenek ikasiz
euskaraz nahi dugu bizi!
Maria Ikutza Arriola

Hortzaren bila

Sei urte zituen Naiak eta ahizpa zaharrago bat zuen: Ane. Anek bederatzi urte
zituen.

Bi ahizpak oso abenturazaleak ziren eta oso alaiak. Orioko etxe batean bizi ziren
gurasoekin.

Ostiralean, Naiari bere lehenengo hortza erori zitzaion eta Aneri esatera joan
zen.

—Ane, Ane! Begira! Nire lehenengo hortza erori zait!

—Ze ondo! Gaur gauean Perez sagutxoa etorriko zaizu eta opari polit-polit bat
utziko dizu burkoaren azpian —erantzun zuen Anek.

—Bai! —esan zuen Naiak.

Gaua iritsi zen eta Perez sagua etxean sartu zen. Naia esnatu egin zen eta Perez
sagua etxetik irteten ikusi zuen. Burkoaren azpian begiratu eta opari polit bat ikusi
zuen, baina ez zuen bere hortzik ikusten. Naiak Ane esnatu zuen eta esan zion:

—Ane! Nik nire hortza nahi dut.
—Hortza nahi baduzu, berreskuratu egingo dugu! —erantzun zion Anek.
—DBegira, Ane! Sagutxoak arrastoa utzi du bere hauts magikoekin.

—Arrazoi duzu! Arrastoari jarraituz, Perez sagutxoarengana irits gaitezke eta
hortza berreskuratzeko aukera izango dugu!

—Hori dal —esan zion Naiak. Orduan, kaleko arropak pijamaren gainetik
jantzi eta kalera atera ziren.

Arrastoari jarraika, baso bitxi batera iritsi ziren. Naia pixka bat beldurtu zen,
baina Anck esan zion:

—Lasai, Naia!l Ez zaizu ezer gertatuko. Nik zainduko zaitut.

Orduan, Naia lasaitu eta aurrera jarraitu zuten. Basoan zeudela, hautsen arrastoa
amaitu egin zen.

—Ane, begira! Arrastoa hemen amaitzen da. Nola jarraituko dugu? —esan zuen
Naiak.

—Ez dakit! —erantzun zuen Anek.

—Begira, Ane! Hor gazta dago... Agian, Perez sagutxoa gosetu egin da eta gazta
jaten hasi da. Gaztaren arrastoa jarrai dezakegu haren etxera iristeko.

—Hori1 da! Arrazoi duzu! Horrenbeste opari banatu eta gero, gosea sartuko
zitzaion —esan zuen Anck. Gaztaren arrastoari jarraitzen hasi eta leku bitxi,
magiko batera iritsi ziren.

—Ane, begira hori!
—Gaztelu bat ematen du. Agian Perez sagutxoaren etxea da.

—Bai! —esan zuen Naiak eta gaztelura gerturatu ziren. Gazteluaren atean zain-
dari bat zegoen.

—Nortzuk zarete eta zertara etorri zarete?

—XKaixo, zaindari jauna! Gabon! —esan zuen Naiak

—Ane eta Naia gara —jarraitu zuen Anck.

—DBaina... zertara etorri zarete? —errepikatu zuen zaindariak.
—Perez sagutxoarekin hitz egitera etorri gara —esan zuen Naiak.

—Ados! Oraintxe abisatuko diot, baina zatozte nirekin, kanpoan hoztu egingo
zarete bestela —esan zuen zaindariak.

Orduan, bi ahizpak zaindariarekin joan ziren eta egongela handi-handi batera
iritsi ziren eta han zegoen Perez sagua, sofan eserita.

—Perez sagutxoa! Bisita bat daukazu, bi ume etorri dira zurekin hitz egin nahi
dutelako —esan zuen zaindariak.

—Ados.
—Bakarrik utziko zaituztet —esan zuen zaindariak.
—Zer kontatzera etorri zarete? —galdetu zuen Perez sagutxoak.

—Kaixo, Perez sagutxoa! Gaur gauean gure etxera etorri zara eta Naiari bere
lehenengo hortza hartu diozu. Naiak bere hortza nahi du.

—Ulertzen dut. Normala da hori gertatzea, denoi gustatzen zaigu gure
lehenengo hortza edukitzea oroigarri gisa. Zatozte nirekin, eta leku berezi bat
erakutsiko dizuet. Lehenengo pertsonak izango zarete leku hori ikusten.

—Benetan? Lehenengoak?

—Bai, Naial Lehenengoak izango zarete. Inor ez da inoiz ausartu nigana
etortzen, baina zuek ausartu zarete! Oso ausartak izan zarete biak —esan zuen
Perez sagutxoak. Leku bitxi batera iritsi ziren.

—Non gaude? —galdetu zuen Naiak aho zabalik.
—Hortzen atalean gaude.

—Hortzen atala? Zer da hori?

—Nik bildu ditudan hortz guztiak hemen gordetzen ditut.

—Haur guztien hortzak dituzu gela erraldoi honetan... Begira, Naia! Hor
daude Aneren hortzak.

—Nire bizitzan ez nituela inoiz berriz ikusiko pentsatzen nuen —xuxurlatu
zuen Anek.

—Eta, begira... hor daude zuen gurasoen hortzak; eta zuen lagunenak, berriz,
beste leku hartan. Orain zurea sartzeko asmoa nuen, baina zuk zure hortza nahi
baduzu eman egingo dizut. Tori, hortxe daukazu zure hortza.

Naiak aurpegi arraroa jarri zuen.

—Perez sagua, iritziz aldatu dut: ez dut nire hortza etxera eraman nahi. Hortzen
atalean uztea nahi dut beste hortz guztiekin batera.

—Seguru al zaude? Ez du balio gero berriz etortzeak hortzaren bila, e?
—Bai, seguru nago!

—Hori dal Naia, erabaki ona hartu duzu! Horrela, Perez saguak zure hortzak
besteen hortzekin batera utziko ditu.

—Bueno, orain etxera joan beharko zenukete, berandu da-eta —esan zuen
Perez saguak.

—DBai, etxera joango gara —erantzun zuen Anek.

Bi haurrak etxera joan ziren. Kaleko arropak kendu eta, pijama jantzi beharrik
gabe, ohera sartu ziren. Berchala hartu zuten lo. Hurrengo egunean, Ane eta
Naiaren gurasoak beren logelara joan ziren eta esan zuten...

—Neskak, esnatu!

Bi haurrak esnatu egin ziren.

—Naia, ez al duzu oparia ireki behar?
—Bai, irekiko dut!

Naiak oparia ireki zuen eta. ..

—Uau! Ze polital —esan zuen Naiak. Perez sagutxoaren oparia panpina bat zen
eta poz-pozik hasi zuen eguna.

Naia Muruamendiaraz Lopetegi

